
Татар əдəбияты классигы, атаклы 
драматург, публицист һəм күренекле 
җəмəгать эшлеклесе Галиəсгар Камал 

1879нчы елның 6нчы гыйнварында 
Казанда вак һөнəрче-мехчы гаилəсендə 

дөньяга килə. Башлангыч белемне 
əнисенең туган авылында ала. Аннан 

Казанга кайтып укуын “Госмания” 
мəдрəсəсендə дəвам иттерə. 

1889-1897нче елларда “Мөхəммəдия"дə 
укый, берүк вакытта өч сыйныфлы 

шəһəр училищесында рус телен  
өйрəнə.



Г.Камал 1900нчы елда үзенең 
"Бəхетсез егет" дигəн тəүге драмасын 
бастыра. 1906нчы елда ул тəрҗемə 

иткəн  "Кызганыч бала" пьесасы буенча 
Казанда беренче мəртəбə ачык 

спектакль уйнала. 
Актер һəм драматург буларак  Г.

Камал  “Сəйяр” труппасы эшчəнлегендə 
дə шактый катнаша.



,,Сəйяр” труппасы 



Г.Камал халык арасында 
аң-белем тарату белəн дə 
шөгыльлəнə. “Азат халык” 

демократик газетасын нəшер 
итə, китап бастыру һəм сату 

ширкəтен оештыра.



1905 елгы беренче рус 
революциясе Г.Камалның 
мəдəният эшчəнлеге һəм 
əдəби иҗаты киңəюгə зур 

этəргеч була. Бу елларда ул 
үзенең иң көчле, сəнгатьчə 
иң камил булып саналган 

"Беренче театр", "Банкрот" 
пьесаларын иҗат итə.



Моннан тыш Г.Камал рус 
һəм дөнья əдəбиятыннан 

шактый гына  əсəрлəр 
тəрҗемə итə. Алар арасында 

Гогольнең “Женитьба”, 
“Ревизор”, Островскийның 
“Гроза”, М.Горькийның “На 
дне”, Мольерның "Саран", 
"Ирексездəн табиб" һəм 

башка əсəрлəр бар. 





Күренекле шагыйрь, журналист һəм 
җəмəгать эшлеклесе булып җитлеккəн 
Габдулла Тукай 1907нче елның көзендə 

Казанга кайта. Аның Казан белəн 
танышуы Галиəсгар Камал белəн 

очрашудан башлана. 



Камал үзенең истəлеклəрендə язганча, 
1907нче елда ул “Йолдыз” редакциясе 

газетасында җаваплы сəркатип булып эшли, 
кыска гына буйлы, чандыр гəүдəле өстенə 

җилəн кигəн бер яшь җилкенчəк кыфəтендə 
егет килеп керə. Ул өстəлдəге газеталарны 
актарып: “Сез дə Җаекта (Уральски) чыккан 
газеталарны алдырасызмыни?” дип сораган. 
Камал бу егеткə: “Җаекта, бəлки, Тукайны 
да белə торгансыз?” дигəн. “Ул Апуш мин 

булам инде”, дип Тукай Камалны 
гаҗəплəндерə. Галиəсгар Камал Тукайны 
олпат гəүдəле итеп күз алдына китергəн 

була”.



Театрның Галиəсгар Камал 
исемен йөртүе зур мəртəбə.



Галиəсгар Камалның шəхси 
əйберлəренең бер өлеше Камал 

театрында саклана. Тукай музеена 
исə, əле яңарак кына Галиəсгар 

Камалның Коръəнен китергəннəр.

Камалның Коръəне



Милли музейда Камалның 
гаризалары да саклана. Ул аларны 

Казанда мөселман китаплары белəн 
сəүдə итү телəге тугач губернаторга 

язган була.



Хаклы рəвештə 
"Татарстанның халык 

драматургы" исеменə лаек 
булган Галиəсгар Камал  исеме 

Арча районы Сикертəн төп 
гомуми белем бирү мəктəбенə 

бирелде. 



Казан архивында 
документлар нигезендə, 

Галиəсгар Камалның 1879нчы 
елның 30нчы гыйнварында 
(яңа стиль белəн) Сикертəн 

авылында туып, 6 яшькə кадəр 
шунда яшəгəнлеге ачыклана. 



 Галиəсгар Камалның туган 
нигезе диварына Галиəсгар 

Камалның шушы нигездə тууы 
турында истəлекле такта 

эленгəн. 





Бөек Тукайның "Тик фəкать миллəткə 
хезмəткə мəхəббəт миндə бар..." дигəн 

сүзлəрен бүген сикертəнлелəргə, 
гомумəн, Арча халкына атап əйтелсə,  
бик тə урынлы булыр. Арча үзəгендə 

язучылар аллеясы бар, анда Габдулла 
Тукай, Гомəр Бəширов, Гариф Ахунов, 
Мөхəммəт Мəһдиевкə бюстлар куелган. 
Бик тиздəн аның бишенчесе дə пəйда 
булачак – бөек əдибебез Галиəсгар 

Камалның истəлеге 
мəңгелəштерелəчəк. 





Камал театры артистлары 
Равил Шəрəфиев, Зөлфирə 

Зарипова, Илдус Габдрахманов, 
Фирая Əкбəрова аларны 

театрга, спектакль карарга һəм 
əдипнең музей-почмагы белəн 

танышырга чакырдылар. 
Бəйрəмгə дə зур бүлəк – "Бүлəк 
өчен" комедиясеннəн өзек алып 

килгəннəр иде.



“Бүлəк өчен” 
комедиясеннəн күренеш

